
Киириитэ: Оҕолор музыканан киирэн, елка тула тураллар.
Ыытааччы: Бүгүн биhиги оҕолорбутугар, үɵрүүлээх күн үүннэ. О5о-аймах кэтэспит кэрэ кэмэ, күндү күнэ тиийэн кэллэ. Саҥа Дьыл саамай күүтүүлээх оҕо аймах сɵбүлүүр бырааhынньыга. Бу эрэ күҥҥэ биhиэхэ баҕа санаа туолуута араас алыптаах түгэн тосхойуута буолар.
Ыытааччы: Күндү оҕолор уонна тɵрɵппүттэр, эhигини саргылаах Саҥа дьыл салаллан кэлэн иhэринэн эҕэрдэлиибит. Баҕарабыт бу сыл эhиэхэ, хас биирдии дьиэ кэргэҥҥэ доруобуйаны, дьолу, үɵрүүнү эрэ аҕаллын.

Ыытааччы: Билигин эҕэрдэ этэригэр тылы биэриэҕин  салайааччыбытыгар.
Ыытааччы: 
Кэрэчээн харыйа лаглаччы симэммит,
Кэллэ дии, кэллэ дии кэрэ кэм- Саҥа Дьыл!

Υчүгэй, үчүгэй үɵрүү-кɵр буолара,

Υчүгэй, үчүгэй Саҥа Дьыл кэлэрэ.

                   Кэтэhэр ыалдьыппыт Тымныычаан оҕонньор

Кэлиэҕэ сотору, кэhиитин аҕалыа!

 Чэйиҥ эрэ, оҕолоор туран ырыата ыллыаҕын

· Ырыа «Күүтүүлээх Саҥа Дьыл»

(Оҕолор миэстэлэригэр олороллор).
Ыытааччы: Оҕолоор, кɵрүн эрэ, бу киэргэммит, симэммит елка маhы. Бу кэрэчээн елка таhыгар оонньуохпут, үнкүүлүɵхпүт, кɵрүлүɵхпүт да буоллаҕа. Саҥа дьылга араас дьиктилэр, аптаах түгэннэр, мүчүргэннээх сырыылар буолаллар.
Ыытааччы: Оҕолоор бу кэрэчээн елкабытыгар сурук уурбуттар дии. Кɵрүɵҕүн эрэ.

Биhиэхэ бу Тымныы Оҕонньор сурук ыыппыт. Сурукпутун арыйаммыт ааҕыаҕын эрэ:

        «Мин эhиэхэ айаннаан иhэбин. Сотору тиийиэм.

                                                                        Тымныы Оҕонньор »
Ыытааччы: Оҕолоор, Тымныы Оҕонньор айаннаан иhэр үhү.   Кэтэhиэҕин.

(Бу бириэмэҕэ музыка тыаhыыр.) 
Хаарчаана киирэн кэлэр.
Хаарчаана: Дорооболорун күндү ыалдьыттар уонна оҕолор,  бу мин Хаарчаана диэммин эhиэхэ Саҥа дьыллааҕы бырааhынньыккытыгар  ыалдьыттыы кэллим. Барыгытын кэлэн иhэр бырааhынньыгынан эҕэрдэлиибин. Хайа, мин эhэм кэлэ илик эбит дуу? Миигин эрдэ бара тур, детсакка кɵрсүɵхпүт диэбитэ ээ. Кини элбэх елкаҕа сырытта да, хаhан да хойутаабат этэ.

Ыытааччы: Хаарчаана, Эhээн  бу сурук суруйбут, сотору кэлиэм диэбит

Хата кэтэhэ таарыйа хоhооннордо истиэҕин эрэ: 
           Дорообо кэрэ елка 
Тымныы кыhын киэргэлэ

Доҕотторбутун барыларын

Елкаҕа ыҥырабыт
      Саҥа дьылбыт тиийэн кэллэ – 

Көрү-нары көҕүлээн,

Саҥа дьылбыт тиийэн кэллэ – 

Үөрүү-көтүү кэһиилэнэн.

     Саҥа Дьылбыт киирэн кэлэр

Харыҋаны киэргэтэн,

Үөрүү-көтүү тула түмэр

Төгүрүккэ ыҥыран

1. Мин быйыл үөрэнэ барыаҕым,

Детсадпын куруутун ахтыаҕым.

Симэммит харыйа бу заалга

Сандааран турарын саныаҕым.

2. Саҥа дьылга,саҥа сылга 
Хаарчааналаах, Дед Моруос

Тиийэн кэлтэр биһиэхэ

Кэһиилэрин аҕалан.

3. Эһээбит Моруоска 
Хоһоонноон ааҕыахпыт

Үҥкүүнү,ырыаны 

Бэлэхтээн үөрдүөхпүт.

4. Ырыа, үҥкүү хоһоон ааҕан 
Кырдьаҕаһы үөртүбүт.

Саҥа дьылы, Саҥа дьылы,

Олус, олус күүттүбүт
Хаарчаана: Уой наhаа үчүгэй хоhооннору иhиттибит дии,

Ыытааччы: Хаарчаана, бу биhиэхэ харанаҕа уоппутун сырдатар Сулус, биhиэхэ элбэх элбэх кыракый сулусчаан кыргыттар бааллар. Кинилэр үнкүүлүүллэрин наhаа сɵбүлүүллэр. Эн кинилэри кытта үҥкүүлэс эрэ.
Υҥкүү: «Сулустар» 
Ыытааччы: Оҕолоор аны «Хаар» туhунан ырыабытын ыллыаҕыҥ эрэ. Тымныы Оҕонньор ырыабытын истэн баҕар кэлиэ.

Ырыа: « Маҥан Хаар»

(Тымныы тыал музыката тыаhыыр).
 Ыытааччы: Оҕолор истиҥ эрэ, кэллэ быhылаах.
(Тымныы оҕонньору кэтэспиттэрэ Тымныы Хотуна киирэн кэлэр).

 Тымныы хотуна: Манна бу туох бырааhынньыга буоллай?! Туох элбэх оҕото муhуннай?!
Ыытааччы: Дорообо. Бу эн кимниний? Хантан кэллин?
Тымныы хотуна:
Мин ыраах, ыраах олоробун. 

Мин олорор сирим барыта муус дойду.
Хаьан да ууллубат, тымныы дойду. 

Мин муус дыбарыастаахпын,

     Мин Муус дойду хотуна

Тымныы хотун диэммин.

Ыытааччы: Ыраах дойдуттан кэлбит эбиккин, биhиэхэ ыалдьыт буол.

Тымныы Хотуна, биhиэхэ бүгүн Саҥа Дьыл бырааhынньыга. Биhиги Тымныы Оҕонньору кэтэhэбит. Хата эн кɵрсүбэтин дуо?

Тымныы хотуна: Мин бырааhынньыктары сɵбүлээбэппин.  Тымныы Оҕоньору кɵрсүбүтүм уонна Дыбарыаспар илдьэн хатаан кэбиспитим.
Миэхэ бу аптаах муус баар. Эhигини тоҥоруохпун да сɵп, илдьэ да барыахпын сɵп! Ха-ха-ха!
 Ыытааччы: Уой, Тымныы Хотуна уоскуй. Муус сурэххин ууллар, сылаанньыт. Биhиги кыргыттарбыт эйиэхэ үнкүүлээн кɵрдɵрүɵхтэрэ.

Υнкүү: Восточнай үнкүү. 
Тымныы хотуна: Υчүгэйдик да үнкүүлүүллэр…Сүрэҕим сылаанньыйда, … 
 Ыытааччы: Тымныы Хотуна, оҕолорго үɵрүүнү бэлэхтээ. Тымныы Оҕонньору оҕолорго аҕалыый? Оҕолорбут олус диэн кэтэhэллэр-күүтэллэр, оҕолору хомотума.
Тымныы хотуна: Суох. Тымныы Оҕонньор кэлбэтин, мин суолу барытын хаарынан тибиэм, суолу булан кэлиэ суоҕа. Ха-ха-ха.(хаары ыhар, тахсан барар)
Хаарчаана. Оҕолоор, хайдах буолабытый, Тымныы Хотуна хаар бɵҕɵтүн түhэрдэ суолу бүрүйдэ. Эhээм хайдах кэлэрэ буолла? 
 Ыытааччы: Биhиги оҕолорбут элбэх хаартан толлубаттар, ичигэстик таҥнаннар таhырдьа оонньууллар, чэ эрэ кэрэчээн кыргыттарбыт толорууларыгар «Кыhын кэллэ» диэн ырыата истиэҕин.

Ырыа «Кыhын кэллэ» ансамбль 
 Ыытааччы:  Хаарчаана биhиэхэ  ɵссɵ манна күүстээх-уохтаах кɵмɵлɵhɵɵччү уолаттар бааллар, кинилэр хата суолу хаартан ыраастыырга кɵмɵлɵhүɵхтэрэ. 
Υнкүү «Ковбои» уолаттар.
Тымныы Хотуна: Суолбун хаартан ким ыраастаатай? Билигин тɵттɵрү хаарбын туhэриэм, аптаах мууhум ханнаный? Ханна гыммыппыный? (кɵрдүүр)
Хаарчаана: Тымныы Хотуна куhаҕаны оҥорон бүт, оҕолорбутун үɵрдүɵххэ. Бу миэхэ аптааах палочка баар бу палочканы учугэйи эрэ онорорго туттабыт, эн муус сурэҕин ууллуннун, куруук учугэйи эрэ оҥоро сырыт. (палочканы уматар уонна Т.Х биэрэр)

Тымныы Хотуна: (палочканы кɵрɵн үɵрэр, кыыhырбыта суох буолар) Уой туох учугэй палочкатай күлүмүүр  уоттардаах, мин муус сүрэҕим ууллунна, наhаа үɵрдүм, мантан ыла оҕолоор мин үчүгэйи эрэ оҥоруом, үчүгэйи эрэ баҕарыам. (аптаах музыка).
Ыытааччы: Тымныы Хотуна эн муус сүрэҕин ууллан үчүгэйи эрэ оҥоруом диэтин, оҕолорбут Тымныы Оҕонньору олус диэн күүттүлэр чааспыт ыраатан эрэр.

Т.Х.  Бу мин аптаах палочкабынан Тымныы Оҕонньору  уулларыам- 1,2,3 Тымныы Оҕонньор уhугун (палочкатынан хамсатар). 

Ыытааччы: Оҕолоор Тымныы Оҕонньор уhугунна муус дыбарыастан баран аҕалыаххха наада.
Ыытааччы: Биhиэхэ манна түргэн, сыыдам табалар бааллар, кинилэри кɵрдɵhүɵххэ. Кырачаан табалар баран Тымныы Оҕонньору а5алын.

Табалар ункуулэрэ

Ыытааччы: (Тымныы Оҕонньор кэлиитэ, үɵрүү) Табаларбыт баран  Тымныы Оҕонньору аҕаллылар (музыка, торуоската тыаhыыр).
Тымныы Оҕонньор: Дорооболорун, оҕолоор, дорооболорун ыалдьыттар! Эhигини барыгытын тɵрɵппүттэри, оҕолору кэлэн иhэр Саҥа Дьылынан эҕэрдэлиибит, бу сыл эhиэхэ, үɵрүүнү-кɵтүүнү эрэ аҕаллын, доруобай буолун. Урут кэлэ сылдьан кɵрбɵтɵх оҕолорум олороҕут, бары уhуйааҥҥа саҥа кэлбит оҕолор эбиккит дуу?! Υчүгэй да оҕолор олороллор, бэрэдэктэриэн! Оҕолоор миигин баhаалыста бырастыы гынын, эhиэхэ хойутаабытым иhин, мин тымныы дыбарыаска тиийэн хаалбыппын. Хата бу эhиги кɵмhҕүтүнэн,  дойдубун этэҥҥэ буллум.
Ыытааччы: Тымныы Оҕонньор, Хаарчаана, оҕолордуун, елка тула туран ырыата ыллыаҕын, оонньуоҕун...

Ырыа: «Вот пришел к нам Новый год» 

Ырыа « Дед Мороз пришел на елку»

Ыытааччы: Оҕолоор,  Тымныы Оҕонньор үтүлүгэ тымныы буолуо дуу сылаас буолуо дуу?( тымныы)
Хаарчаана:  Эhээ, үтүлуүккүн уларыс эрэ, оҕолору кытта мин оонньуом этэ?
Оонньуу: «Υтүлүк» (музыка), (оҕолор үтүлүгү бэйэ бэйэлэригэр бэрсэллэр, Хаарчаана эккирэтэ үтүлүгү  ылаары, кыайан сиппэт.)
Ыытааччы:  Оҕолоор, Тымныы Оҕонньор үтүлүгүн Хаарчаанаҕа кыайан туттарбатыгыт дии, Тымныы Оҕонньор илиитэ тоҥно буолуо, оҕолору тутан кɵр эрэ.

Ыытааччы: Оҕолоор, бары илиибитин утары уунан туруоххайыҥ эрэ, билигин кыратык оонньуохпут, Тымныы оҕонньор чугаhаатаҕына илиигитин кистээрин, тоҥорон кэбиhиэ.
Оонньуу: «Тоҥорума» (музыка)
Ыытааччы: О5олоор, Тымныы Оҕонньор сылайда быhыылаах, олордуоҕун, баhаалыста кэл манна олор. (олоппос биэрэбит.) 

Хоhооннор:
1. Скажем громко: «Раз, два, три 

Ну-ка, елочка гори»

Дружно встанем в хоровод

Вместе встретим Новый год

2. Что за праздник у ворот? 

Новый год, Новый год!

Кто подарки нам принес?

Это Дедушка Мороз

3. Ёлочка, ёлочка, 

Вот она какая —

Стройная, красивая,

Яркая, большая!

4. Елка наряжается – 

Праздник приближается.

Новый год у ворот,

Ребятишек елка ждет.

5. Закружился хоровод,

Льются песни звонко.

Это значит — Новый год,

Это значит — елка!
Тымныы Оҕонньор: Оҕолорум барахсаттар уhуйааҥҥытыгар кэлэҥҥит элбэх ырыа, хоhоон ункуу арааhын билбиккит, үɵрэппиккит, миигит кэтэспиккит, бэлэмнэммиккит эбит.
Хаарчаана: Оҕолоор, быйыл кэлэр сыл туох сыла буоларын билэҕит дуо?

Оҕолор: Тигр сыла.
Хаарчаана: Чэ, эрэ оҕолоор кɵрсүүҕүн быйылгы кэлэр сылбыт бэлиэтин. (Тигр киирэр музыка).

Тигр: Дорооболорун оҕолоор, кэлэр сыл мин сылым буолар барыгытын э5эрдэлиибин, чэ эрэ оҕолор үɵрүɵҕүн-кɵтүɵҕүн үҥкүүлүɵҕүн, 
(музыка тыаhыыр, тигр хамсаныыларын үтүктэллэр).
Тигрдаах флешмоб
Тигр: Мин эhиэхэ ыраах сиртэн паровоhунан айаннаан кэлбитим, билигин атын оҕолору эҕэрдэлии бардым,  эhиги миигин кытта паровоhунан хатааhылыаххытын баҕара5ыт дуо?

 Музыкальнай оонньуу «Паровозик
Тымныы Оҕонньор: Наhаа үчүгэй үнкүү арааhын кɵрдүбүт, оҕолоор эhиги эмиэ бу тигр  курдук бэhиэлэй буолун уонна Хаарчаана арба оҕолорбор кэhии аҕалбытым дии.
Ыытааччы: Оҕолоор, Тымныы  Оҕонньор эhиэхэ  кэhии арааhын аҕалбыт дии. Υɵрдүгүт дуо? Тымныы Оҕонньорго махтаныаххайыҥ.

О5олор: Баhыыба. 

Тымныы Оҕонньор: Оҕолоор, биhиги барар бириэмэбит кэллэ. Эhиил кɵрсүɵххэ диэри. Элбэҕи билин-кɵрүн, детсадкытыгар үчүгэйдик сылдьын, эhиил керсуэххэ диэри, барыахпыт иннинэ о5олорбун кытта хаартыска5а түhүɵххэйиҥ.( Тымныы Оҕонньор Хаарчааналыын бараллар. )  

Ыытааччы: Манан биhиги бырааhынньыкпыт бүтэр. Ɵссɵ тɵгүл Саҥа Дьылынан !!!  

 Хаартыска5а түhүү 
Туттуллар тэриллэр:
1. Сурук конвердаах
2. Муус, Аптаах палочка.
3. Сулустар атрибуттара

4. Хаар ыhар, илиигэ кэтэр.

5. Тигр музыката (флэшмоб)
6. Подароктар, салааска.

Тымныы кырдьа5аска олорор кириэсилэтэ. 

